
Yohananni Chagdịs Nyispa.

Yohananni chagdịs nyispe skor.
I chagdịs Griis tshulbo Yohananni dịa dzadkhanni gamoe nastshul taŋ Yohananni

chagdịs taŋpo nyampo zobsshes yaŋ, sŋunme chostshogssi uskyoŋgunni spaŋpo
taŋcesgunne, i chagdịs Tsoo Yeshui skutshabs Yohananni dịa dzadkhanbo
ŋadaŋgunla hagoanog.
Chossi naŋŋa khaspagunne ŋadaŋgunla i chagdịspo Yohananni chagdịs taŋpoe

stiŋraŋne dịa dzadkhanbo gyus chanog, kabo Yeshu ŧoŋste sontea zhaŋste stiŋne
lo 52 ne 62 si nyekhorla inpin.
Yohananni i chagdịspo Konchoggi ldamma dzadkhanni bumo taŋ, khoe

tụgugunla dịad molte dug. Innaŋ chossi naŋŋa khaspa maŋpoe Yohananni
ŋospoa i chagdịspo chostshogsshigga dịa dzadte innog zerranog. Te ldamkhanni
bumobo chostshogs yaŋ tụgugun tadpacanni mi rere inkhanbo stannanog. I
chagdịs thobkhangun bumo ya tụgugun ya chostshogs suzhig innaŋ, iboe lon yaŋ
gyuntshanbo tsogs yodte innog. Yaŋ ibo ŋadaŋŋi tadpe phia phanthogscan innog.
Yohananni i chagdịs dịcessi gyuntshan ni, silkhangunla tadpe naŋŋa stobscan

gyurces yaŋ mashike skorla zusme labzhaa taŋkhangunne spaŋpudcespo inpin..

Yohananni ju zhus.

1:1 ne 3

1 1Ŋa chostshogssi lamstonpe, Konchoggi ldamma dzadkhanni bumo taŋ khoe
tụgugunla dịad. Khyoraŋgunla ŋe denbaa cespa coad, yaŋ ŋa cigpo manpa

denbe labzhagun gyusyodkhanni spungunniaŋ, 2 ciazerna Konchoggi denbabo
ŋadaŋgunni naŋŋa naste yaŋ tusgyun ŋadaŋgun nyampo lusin.

3Denba taŋ camspe naŋŋa mitshe phud zane, Konchog yab taŋ khoŋŋi sạs
Yeshu Mashika gunni chogsne, thugrje, snyiŋrje taŋ zhide ŋadaŋgunla thobshig.

Denba taŋ camspa.

1:4 ne 11
4Khyoraŋŋi tụgu khacig, yab Konchoggi ŋadaŋgunla ka salkhan naŋzhin, khoŋŋi
denbeka dụldug zerte tshorracig, ŋaa sạntẹ thad.

5Ta ŋe ka somazhiggi skorla madịa, gomane pharla ŋadaŋgun nyampo
yodkhanboe skorla dịad. Ŋadaŋgunni cig taŋ cigga camspa cogoshes innog.
6Yaŋ camspabo ni, ŋadaŋgun Konchoggi kagunla khanyante dụlcespo innog.
Khyozhagunni gomane pharla tshorkhanni kabo ni, khyozhagun te camspe naŋŋa
dụlgoshespo innog.

7Tsoo Yeshu ŋospoa zugssi naŋŋa phebskhanboa tadpa macokhanni
gobskorkhan maŋpozhig, i jigstenni naŋŋa biŋte innog. Tetsogssi migun mitshaŋma

gobskorkhan taŋ mashike dạogun innog. 8Konchoggi phia khyozhe zhabstog
zhukhangun, tonmedla machaa, Konchoggi chogsne tshaŋrig solras thobcessi phia
khyozhagun shaŋ coshig. 9Mashike labzhagunni saŋ thalte soŋte, khoŋŋi labzhe
naŋŋa maluskhangunni dẹlbo Konchog nyampo medpa innog. Mashike labzhe
naŋŋa luskhangunni dẹl Konchog yab taŋ khoŋŋi sạs nyisko nyampo yodte innog.

10Kaltes suzhig khyozhagunnika yoŋste mashike labzha manpa, yaŋ labzha
soso rig labna, khoŋgun raŋŋi khaŋpe naŋŋa manyen, matshad khoŋgunla juaŋ
macoshig. 11Suzhiggi itsogssi migunla gasus zhuna, te mibo, khoe las ŋanpe
naŋŋa dẹste innog.

Stiŋjuggi zhalta.

1:12 taŋ 13
12Ŋa zerces ta maŋpo rag, innaŋ ŋa nagtsa taŋ nyigu nyampo dịcespo ldemozhig
tshorra merag. Khyozhagunni tọa yoŋste dunla spera taŋcessi rewa coad. Tene
ŋadaŋgunni thadpo dạndạ dụbin.

13Konchoggi ldamma dzadkhanni khyoraŋŋi sịŋmoe tụgugunni khyozhagunla ju
zhurug.

